
Татарстан Республикасы Рәисе каршындагы Эшкуарлар хокукларын яклау буенча вәкаләтле вәкил – Татарстан Республикасы Рәисе ярдәмчесе Ф.С. Габделганиевның (алга таба – Вәкаләтле вәкил) 2022 елда үз эшчәнлеге нәтиҗәләре турында мәгълүматын тыңлап фикер алышканнан соң, Татарстан Республикасы Дәүләт Советы КАРАР БИРӘ:

1. Вәкаләтле вәкилнең 2022 елда үз эшчәнлеге нәтиҗәләре турында мәгълүматын игътибарга алырга.
2. Татарстан Республикасы Министрлар Кабинетына Татарстан Республикасы министрлыклары һәм ведомстволары белән берлектә Вәкаләтле вәкилнең 2022 елда үз эшчәнлеге нәтиҗәләре турында мәгълүматындагы тәкъдимнәрне гамәлгә ашыру чараларын күрүне тәкъдим итәргә.
3. Татарстан Республикасы Министрлар Кабинетына кече һәм урта эшкуарлык субъектларына (алга таба – КУЭ субъектлары) ярдәм күрсәтү эшен дәвам итүне тәкъдим итәргә, шул исәптән түбәндәгеләр буенча:

КУЭ субъектларына республикада аларның продукциясен (хезмәт күрсәтүләрен) чыгаруда һәм аны сату базарларын киңәйтүдә, шул исәптән Республика маркетинг үзәге аша, ярдәм итү;

 КУЭ субъектларын республика һәм федераль ярдәм чараларына җәлеп итү;

кече һәм урта бизнесны үстерү идарәсе системасына цифрлы технологияләр кертү; 
КУЭ субъектларын, республиканың цифрлы икътисадын үстерү максатларын һәм бурычларын исәпкә алып, квалификацияле кадрлар белән тәэмин итү.

4. Вәкаләтле вәкилгә түбәндәгеләрне тәкъдим итәргә:

4.1. Түбәндәгеләрнең нәтиҗәлелеген һәм сыйфатын арттырырга:

бизнес мәнфәгатьләрен яклау һәм Татарстан Республикасы дәүләт органнары белән хезмәттәшлектә КУЭ субъектларының законлы хокукларын торгызу чараларының;
КУЭ субъектларының мөрәҗәгатьләрен һәм шикаятьләрен карауның.
4.2. Татарстан Республикасында үзмәшгуль гражданнар иститутын үстерү эшен дәвам итәргә:

халыкны үзмәшгуль гражданнарга күрсәтелә торган дәүләт ярдәме чаралары турындагы мәгълүмат белән аңлаешлы рәвештә даими тәэмин итүне;
үзмәшгуль гражданнарның эшен оптимальләштерү һәм аларның икътисадка нәтиҗәле интеграциясе өчен законнарга үзгәрешләр кертү тәкъдимнәрен эшләү максатында үзмәшгуль гражданнар белән «кире» элемтә тәэмин итүне;
республикада үзмәшгуль гражданнар институтын үстерүгә дәүләт ярдәме чараларын гамәлгә ашыру йогынтысына мониторинг үткәрүне.

4.3. Эшкуарлар хокукларын яклау институтын камилләштерү максатларында Россия Федерациясе субъектларында эшкуарлар хокукларын яклау буенча вәкаләтле вәкилләр белән актив хезмәттәшлек итәргә.
4.4. Татарстан Республикасы эшкуарлык бергәлеген республика территориясендә гамәлдә булган бизнеска дәүләт ярдәме күрсәтү чаралары турындагы мәгълүмат белән тәэмин итәргә.
5. Татарстан Республикасы Дәүләт Советы Икътисад, инвестицияләр һәм эшкуарлык комитетына:

5.1. КУЭ субъектларына преференцияләр бирү өлкәсендә, шулай ук Вәкаләтле вәкилнең эшчәнлеген җайга салу өлкәсендә законнар базасын булдыру һәм актуальләштерү эшен дәвам итәргә.

5.2. Вәкаләтле вәкил эшчәнлеге өлкәсендә закон проектларын әзерләгәндә, Икътисад, инвестицияләр һәм эшкуарлык комитетының контроль функцияләрен гамәлгә ашырганда Вәкаләтле вәкил белән хезмәттәшлекне көчәйтергә.

6. Әлеге карарның үтәлешен тикшереп торуны Татарстан Республикасы Дәүләт Советы Рәисе урынбасары М.Г. Әхмәтовка йөкләргә. 

